Ա Մ Փ Ո Փ Ա Թ Ե Ր Թ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ

	1. ՀՀ արդարադատության նախարարություն
	20.06.2025թ.

	
	/27.3/27567-2025

	[bookmark: _GoBack]«Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և գնման պայմանագրում փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․ Նախագծի 2-րդ կետով նախատեսվում է սահմանել, որ Հայաստանի Հանրապետության պետական եկամուտների կոմիտեի և «Էյ Էմ Փի Ջի գրուպ» ՍՊԸ-ի միջև 2025 թվականի մարտի 12-ին կնքված ՊԵԿ-ԷԱՃԱՇՁԲ-25/1-1 ծածկագրով գնման պայմանագիրը Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 33-րդ կետի 9-րդ ենթակետի հիման վրա կողմերի փոխադարձ համաձայնությամբ մասնակի դադարեցվելու դեպքում, ազատված ֆինանսական միջոցների օգտագործման նկատմամբ չի կիրառվում նույն ենթակետի 3-րդ նախադասությամբ սահմանված պայմանը։
Հայաստանի Հանրապետության կառավարության 2017 թվականի մայիսի 4-ի N 526-Ն որոշման (այսուհետ՝ Որոշում) N 1 հավելվածի 33-րդ կետի 9-րդ ենթակետի համաձայն՝ Պայմանագրով (նախագծով) սահմանվում է նաև, որ՝ պայմանագիրը չի կարող փոփոխվել կողմերի պարտավորությունների մասնակի չկատարման հետևանքով կամ ամբողջությամբ լուծվել՝ կողմերի փոխադարձ համաձայնությամբ՝ բացառությամբ Հայաստանի Հանրապետության օրենսդրությամբ սահմանված կարգով տվյալ գնումը կատարելու համար անհրաժեշտ ֆինանսական հատկացումների նվազեցման դեպքերի: Ընդ որում, պայմանագրի կողմերի պարտավորությունների մասնակի չկատարման կամ ամբողջությամբ լուծման կողմերի փոխադարձ համաձայնությունն անհրաժեշտ է ձեռք բերել՝ նախքան Հայաստանի Հանրապետության օրենսդրությամբ սահմանված կարգով տվյալ գնումը կատարելու համար անհրաժեշտ ֆինանսական հատկացումների նվազեցումը: Ընդ որում, արգելվում է միևնույն բյուջետային տարվա ընթացքում նույն ապրանքի, աշխատանքի կամ ծառայության ձեռքբերման նպատակով նախատեսել ֆինանսական միջոցներ։
Հարկ է նկատի ունենալ, որ սույն ենթակետը վերաբերում է պայմանագրի կողմերի պարտավորությունների մասնակի չկատարման հետևանքով կամ կողմերի փոխադարձ համաձայնությամբ պայմանագրի ամբողջությամբ լուծմանը կամ փոփոխմանը, մինչդեռ Նախագծի 2-րդ կետը սահմանում է կողմերի փոխադարձ համաձայնությամբ պայմանագրի մասնակի դադարեցման վերաբերյալ կարգավորում, ուստի նշվածով պայմանավորված անհրաժեշտ է Նախագծի 2-րդ կետի ձևակերպումները վերանայել։
Միաժամանակ Նախագծի 2-րդ կետով սահմանվել է, որ ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 33-րդ կետի 9-րդ ենթակետի հիման վրա կողմերի փոխադարձ համաձայնությամբ մասնակի դադարեցվելու դեպքում, ազատված ֆինանսական միջոցների օգտագործման նկատմամբ չի կիրառվում նույն ենթակետի 3-րդ նախադասությամբ սահմանված պայմանը, այն է՝ ընդ որում, արգելվում է միևնույն բյուջետային տարվա ընթացքում նույն ապրանքի, աշխատանքի կամ ծառայության ձեռքբերման նպատակով նախատեսել ֆինանսական միջոցներ, մինչդեռ Նախագծի հիմնավորման համաձայն՝ 2025 թվականի մարտի 12-ին «Էյ Էմ Փի Ջի գրուպ» ՍՊԸ-ի հետ կնքված ՊԵԿ-ԷԱՃԱՇՁԲ-25/1-1 ծածկագրով գնման պայմանագրի 329,464.8 հազար դրամի չափով նվազեցումը պայմանավորված է 2025 թվականի հունվարի 10-ից մատակարարված դրոշմապիտակների դիմաց 2025 թվականի մայիսի 8-ին «Էյ Էմ Փի Ջի գրուպ» ՍՊԸ-ի կնքված ՊԵԿ-ՀՄԱ-ԱՇՁԲ-25/1 ծածկագրով գնման պայմանագրի շրջանակներում վճարումը կատարելու և առաջացած իրավահարաբերությունը կարգավորելու համար:
Նշվածից ստացվում է, որ փոփոխության արդյունքում չի կիրառվելու Որոշման N 1 հավելվածի 33-րդ կետի 9-րդ ենթակետի վերջին նախադասությամբ սահմանված պայմանը, մինչդեռ Նախագծի հիմնավորումից պարզ է դառնում, որ ոչ թե նոր ֆինանսական միջոցներ են նախատեսվում, այլ մի պայմանագրով սահմանված գումարի չափով նվազեցման արդյունքում մեկ այլ պայմանագրում սահմանված վճարի կատարում է նախատեսվում, ուստի գտնում ենք, որ Որոշման N 1 հավելվածի 33-րդ կետի 9-րդ ենթակետի վերջին նախադասությամբ սահմանված պայմանը չկիրառելու մասով Նախագիծն ունի հիմնավորման կարիք։
	
Ընդունվել է ի գիտություն
Որոշման N 1 հավելվածի 33-րդ կետի 9-րդ ենթակետի վերջին նախադասությամբ սահմանված պայմանը չկիրառելու մասով ՀՀ պետական եկամուտների կոմիտեի կողմից Նախագծի հիմնավորումներ բաժնում մանրամասն նկարագրված է գնման ենթակա առարկայի գնման գործընթացների կազմակերպման, գործող գնման պայմանագիրը մասնակի լուծելու դրդապատճառների և նվազեցվող գումարի վերաբաշխման  անհրաժեշտությունը։  Որոշման N 1 հավելվածի 33-րդ կետի 9-րդ ենթակետի վերջին նախադասությամբ սահմանված պայմանի չկիրառման անհրաժեշտությունը պայմանավորված է օրենսդրական փոփոխությունների պատճառով՝ առաջացած իրավահարաբերության կարգավորման նպատակով։
Միաժամանակ, Որոշման N 1 հավելվածի 33-րդ կետի 9-րդ ենթակետի վերջին նախադասությամբ սահմանված պայմանը չկիրառելու մասով առկա է լիազոր մարմնի (ՀՀ ֆինանսների նախարարություն) կողմից տրված դրական եզրակացությունը:

	2. ՀՀ ֆինանսների նախարարություն
	23.06.2025թ.

	
	01/26/14011-2025

	Ուսումնասիրելով Ձեր 17/06/2025թ. թիվ 01/17-2/39182-2025 և ՀՀ վարչապետի աշխատակազմի 18/06/2025թ. թիվ 02/16.5/19898-2025 գրություններով ներկայացված ՀՀ կառավարության որոշման նախագիծը՝ հայտնում ենք հետևյալը.
նախագծի 2-րդ կետով առաջարկվում է թույլատրել ՀՀ պետական եկամուտների կոմիտեի և «Էյ Էմ Փի Ջի գրուպ» ՍՊԸ-ի միջև 12/03/2025թ. կնքված թիվ ՊԵԿ-ԷԱՃԱՇՁԲ-25/1-1 պայմանագիրը ՀՀ կառավարության 04/05/2017թ. որոշմամբ հաստատված կարգի 33-րդ կետի 9-րդ ենթակետի հիման վրա կողմերի փոխադարձ համաձայնությամբ մասնակի դադարեցվելու դեպքում, ազատված ֆինանսական միջոցների օգտագործման նկատմամբ չկիրառել նույն ենթակետի 3-րդ նախադասությամբ սահմանված պայմանը: Նախագծի նախաբանում որպես լիազորող նորմ  հղում է կատարվել հիշյալ  կարգի 3-րդ և 57.1 կետերին:
ՀՀ ֆինանսների նախարարի 17/04/2023թ. N 1 պաշտոնական պարզաբանման (կցվում է) համաձայն` կնքված պայմանագրերում ՀՀ կառավարության 04/05/2017թ. N 526-Ն որոշմամբ հաստատված կարգի 33-րդ կետով սահմանված պայմանագրին ներկայացվող հիմնական պայմանների փոփոխումը կամ չկիրառումը թույլատրելու մասին ՀՀ կառավարության առանձին որոշումն ընդունվում է՝ հիմք ընդունելով վերոնշյալ կարգի 57-րդ կետը:
Վերոգրյալով պայմանավորված՝ առաջարկում ենք նախագծի նախաբանում որպես լիազորող նորմ հղում կատարել կարգի միայն 57-րդ կետին:
	Ընդունվել է
Նախագծում կատարվել է համապատասխան փոփոխությունը:

	3. ՀՀ վարչապետի աշխատակազմ
(ՀՀ վարչապետի աշխատակազմի իրավաբանական վարչության եզրակացություն)
	30.06.2025թ.

	
	02/16.5/20954-2025

	«Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և գնման պայմանագրում փոփոխություն կատարելու մասին» Հայաստանի Հանրապետության կառավարության որոշման նախագծի նախաբանում որպես 2-րդ կետի ընդունման լիազորող նորմ նշված է ՀՀ կառավարության 2017 թվականի մայիսի 4-ի N526-Ն որոշմամբ հաստատված N1 հավելվածի 57-րդ կետը, համաձայն որի՝ պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է կառավարությունը: Այդ պարագայում, գտնում ենք, որ առաջարկված իրավական հիմքը կարող է պատշաճ լիազորող նորմ դիտարկվել միայն այն պարագայում, երբ պայմանագերում փոփոխություն կատարելու անհրաժեշտությունը առաջացել է և պայմանավորված է կողմերից անկախ գործոնների ազդեցությամբ: Հարկ է նկատի ունենալ, որ նախագծից և կից հիմնավորումից որոշակիացված չէ կողմերից անկախ գործոնի ազդեցության հանգամանքը:
	Ընդունվել է ի գիտություն
Նախագծի նախաբանում առաջարկվող որպես 2-րդ կետի լիազորող նորմի ընդունումը պայմանավորված է օրենսդրական փոփոխություններով պայմանավորված Կոմիտեում 2025 թվականի հունվար ամսվա դրությամբ դրոշմապիտակների ոչ բավարար քանակության առկայությամբ, որի բացակայությունը կարող էր հանգեցնել ինչպես պետության տնտեսական համակարգի, այնպես էլ հազարավոր տնտեսվարող սուբյեկտների բնականոն գործունեության խաթարման, ներքին քաղաքականության և աշխատանքային գործառույթների ոչ պատշաճ իրականացման և կարող էր իր հերթին առաջացնել անդառնալի հետևանքներ` խախտելով շահագրգիռ անձանց իրավունքներն ու օրինական շահերը, քանզի տնտեսվարող սուբյեկտների դրոշմապիտակների ձեռքբերման հայտերի ներկայացման պայմաններում Կոմիտեն չէր կարող իրականացնել իր պարտականությունը։ Ընդ որում, Կոմիտեի վերոնշյալ պարտականության չկատարումը կարող էր հանգեցնել դրոշմավորման ենթակա ապրանքների առանց դրոշմապիտակ ապօրինի շրջանառության, ինչպես նաև շուկայում նման ապրանքների պակասուրդ առաջանալու համար նպաստավոր պայմանների ստեղծմանը։ Լիազորող նորմի ընդունումը պայմանավորված է առաջացած իրավահարաբերության կարգավորման և կնքված գնման պայմանագրերի շրջանակներում վճարումը կատարելու անհրաժեշտությամբ։

